
■ L’AURA

I fà enavant bell’aura

(lq) A Les Mosses ha Dario Colo-
gna gudagnà la fin d’emna ils titels
naziunals 5 e 6 en las diciplinas 15
km skating e la persecuziun dubla.
Suenter ses segund triumf al Tour
de Ski ha Cologna fatg in paus da
recreaziun e pervi d’in lev dafraid
ha el desistì da las cursas da la cup-
pa mundiala ad Otepää. La sonda
sco era la dumengia ha Cologna
gudagnà a moda suverana las
duas cursas. Sia bilanza: «Jau ma
chatt sin la dretga via. A mi èn gra-

tegiadas duas bunas cursas ed jau
n’hai betg ils minims problems.»
La sonda è Curdin Perl vegnì se-
gund. L’Engiadinais sco era Toni
Livers ch’è vegnì quart han desistì
sin la persecuziun dubla (10 km
classic e 10 km skating) da la du-
mengia. Uschia hai dà argient e
bronz per Remo Fischer e Jonas
Baumann. Tar las damas ha gu-
dagnà la favorita Silvana Bucher la
sonda e la dumengia è DorisTrach-
sel stada emprima.

Titel 5 e 6 per Cologna

Dario Cologna è en furma per ils campiunadis mundials ad Oslo. KEYSTONE

(rtr) Las Pendicularas da Lai na
vulan betg esser cotadas pli a
la bursa svizra. Ins veglia far
questa midada surtut pervi dals
gronds custs e las reglamenta-
ziuns ch’i dettia per esser a la bur-
sa. Quai ha ditg Christoph Sün-
derhauf, il president dal cussegl
d’administraziun. Il davos di a la
bursa vegnia ad esser ils 6 da

matg 2011. Suenter duajan las
aczias vegnir vendidas sur la plat-
tafurma OTC-X da la Banca
chantunala da Berna. Ils acziu-
naris han dentant la pussaivla-
dad da far recurs cunter quella
decisiun. Las pendicularas da Lai
avevan empruvà gia il 2009 da
far quella midada. In recurs ave-
va dentant impedì quai.

Accident spectacular cun quatter blessads a Zezras

DA CATRINA WALDEGG*

Ins è a chasa, sulet e na sa
betg tge far. En la televi-

siun vegnan be chaussas
che n’interesseschan betg e
gnanca sin Skype, Face-
book, msn u tge ch’i dat
uschiglio anc tut na mar-
scha insatge che meritass
l’attenziun. Oramai…
lungurella. Tut ils amis èn
a la lavur, u ch’els han clau-
suras, u ch’els èn en vacan-
zas. L’aura n’è era betg in-
credibel bella, ma almain
na plovi betg. Suenter avair
guardà sin diversas paginas
pliras differentas chaussas
mett’ins giu il computer.
Ed ussa, anc adina nagina
midada. Ins entschaiva
eventualmain, or da spira
lungurella, a rumir e nette-
giar la chombra u l’abita-
ziun. Pliras uras pli tard
pon ins contemplar il re-
sultat ed esser in zichel
cuntent. Da far sport n’han
ins nagin gust e la televi-
siun na mussa anc adina
nagut scort. Damai vegn
prendì per mauns in cu-
desch. Suenter 20 paginas
al mett’ins d’in maun, per-
quai ch’ins n’ha atgnamain
gnanca gust da leger… ed
uschia passa il temp…
tranteren vegn anc fatg in
té u café… tut be perquai
ch’ins na sa betg tge far.

Enconuschais Vus questa
situaziun? Avais era

Vus schon gì ina giada
quest problem? Atgnamain
da bragir e tuttina prest da
rir. Che nus avain anc
temp per avair lungurel-
la… Nus vivain en in temp
uschè hectic ch’ins ha ina
giada u l’autra schizunt da
currer per vegnir suenter!
U è forsa gist quai noss
problem? Essan nus uschè
disads da currer che nus na
savain betg tge far cun il
temp, sche nus al avain ina

giada? Jau sai per exempel
be raquintar dal studi.
Savens èn ins uschè disà
d’emprender che gist que-
sta racolta da savida man-
gia si adina dapli il temp li-
ber. Il gust svanescha, ins
cumenza a far tut il pussai-
vel – saja quai ussa tagliar
giu la tenda da la duscha
per ch’ella na pendia betg
pli suror u reorganisar tut
ils palpiris e documents
ch’èn sternids dapertut en-
turn – be per betg stuair
emprender e per pudair far
ina pausa ch’è en x-ina mo-
da e maniera giustificabla.
E cura che las clausuras èn
scrittas, ils cudeschs mess
d’ina vart ed ins avess final-
main il temp per far tut
quai ch’ins vuleva… alura
na san ins betg tge far. In-
credibel u betg? Ma jau As
poss dir che quai è tar blers
uschia. Ils extrems tranter
ils extremists na tegnan
betg ora quai e cumenzan
bain dus u trais dis suenter
l’examen gia puspè a leger
scripts, documents e cu-
deschs pertutgant quai che
vegn il proxim semester, be
perquai ch’els na san betg
tge far auter ch’emprender!

Damai, na savain nus
vairamain betg tge far

cun il temp, sche nus avain
ina giada quest temp ch’è
uschè ina raritad? Na
savain nus betg tge cumen-

zar cun nus sezs, cura che
nus n’avain nagina obliga-
ziun e nagina distracziun?
Pertge betg simplamain
guardar ils nivels u be tad-
lar musica ch’ins n’ha gia
ditg betg pli udì. Tgi di
ch’il temp che nus avain
sto vegnir utilisà 100 per-
tschient? Tgi di che sa la-
schar pender na saja betg
bun? N’èsi betg gist quai
che fa vegnir ins uschè
malcuntent, sch’ins na sa
gnanca pli far nagut? Per-
quai, sche Vus avais in zi-
chel temp da memia, As la-
schai er ina giada pender,
era sch’igl è be per duas
minutas. I fa bain!

* Catrina Waldegg è creschida si a
Savognin ed ha frequentà là la scola
rumantscha. En famiglia discurra ella
tudestg. Ella ha fatg la matura bilin-
gua ed ha cumenzà il settember,
suenter in onn pausa, ses studi.

■ CONVIVENZA

Sa laschar pender e
guardar ils nivels

Vocabulari
sa laschar pender = sich hängen

lassen
guardar ils nivels = in die

Wolken gucken
lungurella = Langeweile
rumir = aufräumen
nettegiar = putzen
nagut scort = nichts

Gescheites
cudesch = Buch
leger = lesen
bragir = weinen
rir = lachen
raquintar = erzählen
savida = Wissen
sternì = verstreut
giustificabel = berechtigt
incredibel = unglaublich
distracziun = Ablenkung
pertschient = Prozent
malcuntent = unzufrieden

Die Kolumne «Convivenza» er-
scheint in der Regel am Montag in
der «Südostschweiz» und in der
romanischen Tageszeitung «La
Quotidiana». Unterstützt wird das
Projekt von der romanischen
Sprachorganisation Lia Ruman-
tscha. Für Leserinnen und Leser,
die nicht Romanisch verstehen,
gibt es im Internet eine deutsche
Übersetzung, und zwar unter
www.suedostschweiz.ch/blogs.

(rtr) Il WWF Grischun vul lan-
tschar in’iniziativa cunter ovras
da cotgla. Sco quai che l’organi-
saziun per la protecziun da l’am-
bient communitgescha sajan las
ovras da cotgla las ovras las pli nu-
schaivlas per il clima. Cunquai
ch’il concern d’energia Repower

investescha en talas ovras en Ger-
mania ed en Frantscha e perquai
ch’il chantun Grischun è acziuna-
ri grond da la Repower sa du-
monda il WWF sch’il pievel gri-
schun saja d’accord cun quai.
Uschia argumentescha il WWF
l’iniziativa.

Die Surselva
soll auch eine
Jugi erhalten

Das Avers im Zeichen
des urchigen
Kufensports
SO e BT pon ins retrair al kiosk

